2008-2009 нчы уку елында милли мәгарифне үстерү буенча алып барылган эш
Муниципаль белем бирүче 6 нчы урта мәктәптә 2008-2009 нчы уку елына милли мәгарифне үстерү буенча түбәндәге максат һәм бурычлар куелган иде:
· Татар теленең кулланыш даирәсен киңәйтү, татар теле һәм әдәбияты укытуның сыйфатын күтәрү.

· Традицион программа һәм дәреслекләр белән эшләү шартларында укучыларга индивидуаль якын килү, дәресләрдә дифференциаль эш оештыру.

· Белем һәм тәрбия бирү процессын, режим моментларын балаларның сәламәтлеген ныгыту, әхлак сыйфатларын үстерүгә ярдәм итәрлек итеп оештыру өстендә эшләү.

· Рус телле балаларны татар теленә өйрәтүне камилләштерү.

· Педагогларның фәнни — тикшеренү, эксперимент — эзләнүдә катнашуын, яңа технологияләр куллануын активлаштыру.

· Укыту – тәрбия эшендә ата-аналар белән тыгыз элемтәдә торып эшләү.”

Татарстан Республикасы  дәүләт телләре һәм Татарстан Республикасында башка  телләрне саклау,өйрәнү һәм үстерү буенча  Татарстан  Республикасы дәүләт программсын гамәлгә ашыра барып, мәктәп коллективы сизелерлек эш башкарды.

Югарыда  атап кителгән максат һәм бурычлар тулысынча тормышка ашырылды дип әйтә алабыз.

2008-2009 нчы уку елында  мәктәптә 647 укучы белем алды:

башлангыч сыйныфларда-260 укучы, 

5-9сыйныфларда -271,

югары сыйныфларда -116.

15 татар төркемендә -175, 33 рус төркемендә 453 укучы татар теле һәм әдәбиятын өйрәнде. Узган уку елы белән чагыштырганда төркемнәргә бүленеш сакланды.

Бу  уку елында  төп максат – белем бирүнең сыйфатын арттыру, яңа инновацион технологияләрне, алдынгы иҗади алымнарны өйрәнеп, кулланылышка кертүгә этәргеч бирү, үзара тәҗрибә уртаклашу, укучылар һәм укытучылар өчен бердәм таләпләр һәм нормативларны билгеләү, аларның үтәлешенә нәтиҗә ясау.

Белем  сыйфатына килгәндә, түбәндәге нәтиҗәләрне күрергә була:

	Уку елы
	Татар төркеме
	Рус төркеме

	
	татар теле
	әдәбият
	татар теле
	әдәбият

	2006 – 2007
	48,5%
	50%
	45%
	48%

	2007 – 2008
	50%
	52%
	48%
	49%

	2008 – 2009
	54%
	52%
	51%
	50%


Бу күрсәткечләрдән күренгәнчә, белем сыйфаты 2 – 4% ка күтәрелде.,үсеш 8 нче, 9 нчы сыйныфларда күзәтелә. Сыйныфларда уздырылган контроль кисем нәтиҗәләре белән чирек  билгеләре туры килә. 

 Имтихан нәтиҗәләре   еллык билгеләренең дөрес куелганын раслаучы бер фактор булып тора.

	Сый-

ныф
	Төр-

кем
	Тапшыру-чылар

саны
	“5”,

“4”


	“3”
	“2”
	Өлге

реш
	сыйфат

	9
	рус
	30
	14
	16
	-
	100%
	46%

	9
	татар
	28
	15
	13
	-
	100%
	53%


Укыту-тәрбия эшенең нәтиҗәлелеге укытучының профессиональ осталыгына, укучыга иҗади якын килеп, баланың белемен объектив бәяләвенә бәйле. Татар теле һәм әдәбияты фәне буенча 11 укытучы белем бирә .9 укытучы  югары белемле, 3 татар теле һәм әдәбияты укытучысы (ШәйдулиинаТ.Р,Җиһаншина В.Г,Сәхәбиева Ә.Р) 2007-2008 нче уку елында  укытучыларның белемнәрен күтәрү институты тарафыннан оештырылган курсларны тәмамладылар.

Квалификацион категорияләр буенча:

I кат. – 5 

II кат. – 5. Бер укытучы (Җиһангирова З.Р.) категориясез. Бу  уку елында Сабирова Ралена Даим кызы 1 категориягә  аттестация үтте.

Укытуның сыйфатын күтәрүдә җиһазландырылган,  дәрескә кирәкле материаллар тупланган, системалаштырылган кабинетлар да зур роль уйный. Мәктәп планы нигезендә укытучыларның иҗат лабораторияләрен тикшергән вакытта татар теле укытучылары :Низамова С.А., Срутдинова Р.А., Сабирова Р.Д., Җиһаншина В.Г., Шәйдуллина Т.Р., Сәхәбиева Ә.Р үзләре туплаган бай материал белән уртаклаштылар. Югарыда атап киткән мөгаллимнәр  уку кабинетларындагы тематик папкаларының эчтәлеге бай, дидактик материалларның төрле булуы белән үз эшләренең нәтиҗәсен бары уңай яктан гына күрсәттеләр. 

2008-2009 нчы уку елында  милли мәгариф буенча директор урынбасары Хәсәнова М.В. тарафыннан эчке контроль түбәндәге максат һәм бурычларны күз алдында тотып башкарылды.

Максат:  укыту-тәрбиянең чынбарлыктагы торышы норматив документларга туры килүен даими чагыштыру, мәктәптә белем бирү процессы турында дөрес һәм тулы мәгълүмат алу, укытучыны иҗади эшкә дәртләндерү.

Эчке контрольнең бурычлары: мәктәпнең үсеше өчен үнайлы шартлар тудыру; педагогларны яхшырак эшләргә дәртләндерү; (һәр квартал саен эшләнгән эшләргә нәтиҗә ясала,бәя бирелә ,боерык языла, килешү нигезендә квартал премия фондыннан премия белән бүләкләнәләр). һәр педагогның эше, укыту-тәрбия процессының торышы, укучыларның тәрбиялелек дәрәҗәсе, үсеше турында мәгълүмат банкы булдыру., укытучыларның рейтингын билгеләү.  Татар теле һәм әдәбияты укытучылары  арасында бу уку елында иң яхшы нәтиҗәләргә Шәйдуллина Тәнзилә Рәхимулла кызы, Сабирова  Ралена Даим кызы, Сәхәбиева  Әнисә Рәфхать кызы иреште. Четерекле  мәсьәләр туганда үзенең урынлы киңәшләре белән  Срутдинова Раушания Әбелнәгыйм кызы ярдәмгә килде.

2008-2009 нчы уку елында һәр сыйныфның шәхси папкасы булдырылды: предметлар буенча мәгълүмат тупланды, яхшы һәм авыррак укучылар төркеме ачыкланды. Укытучылар  расланган  график нигезендә  предметны  авыр үзләштерүчеләр белән индивидуаль эш алып бардылар. Укучыларның төрле өлкәдә ирешкән уңышлары гомумиләштерелде. һәр сыйныфның портфолиосы булдырылды, ата-аналар җыелышларында сыйныф  коллективлары  презентация ясадылар.Аеруча уңышлы чыгыш ясаучы сыйныфлар: 3А,В; 5А,В; 7А,Б; 11В. 

Контрольнең төп формалары:  үзконтроль;  үзара контроль;  административ контроль (гомумиләштерүче, күзәтү рәвешендә, комплекслы, тематик, шәхси) уңышлы кулланылды.  Контрольнең түбәндәге методлары: укытучы һәм укучыларның эшчәнлеген дәрестә күзәтү, дәресләргә керү һәм аларны анализлау, дәрестән тыш чараларны карау .Документацияне : журнал,дәфтәр,укучыларның көндәлекләрен тикшерү,чирек йомгаклары турында укытучылар белән сөйләшү, әңгәмә  вакытында тупланган мәгълүматларны анализлау,контроль кисемнәр үткәрү,  анализлау,алдынгы тәҗрибәне өйрәнү һәм  анализлау һәр чирек саен үз вакытында нәтиҗәле уздырылды. Һәрбер  тикшерелгән юнәлеш буенча белешмә язылды,булган кимчелекләр буенча татар теле һәм әдәбияты укытучыларының методик берләшмә утырышларында уртага салып  сөйләнде, индивидуаль әңгәмәләр  үткәрелде. Укытучының педагогик осталыгын күтәрүдә мәктәптә  методик эшнең дөрес  оештырылуы, аның сыйфаты  зур әһәмияткә ия.  Татар теле һәм әдәбияты укытучыларының берләшмәсе “Укыту барышында мәктәпнең шәхесне үстерүгә юнәлдерелгән методы – укучының төрле яклап шәхес буларак формалашуына төп шарт” дигән тема буенча максатчан эш алып барды. Методик берләшмә җитәкчесе Җиһаншина Венера Гавис кызы ,  берләшмә җитәкчесе буларак беренче елын гына эшләсә дә, һәр эшне җиренә җиткереп, иҗади якын килеп башкарды, отчетлар  вакытында  һәм сыйфатлы  итеп тапшырылды. Уку елы ахырында  үзанализ ясау- укытучы эшчәнлеген контрольдә тотуның нәтиҗәле формасы.Үз эшчәнлегеңне анализлау-укытучы өчен кыен, ләкин бик  бик  әһәмиятле эш, чөнки  эшчәнлегеңә рефлекция ясый белү үз-үзеңне камилләштерергә ярдәм итә.Бу юнәлештә аеруча Срутдинова Р.А. Шәйдуллина Т.Р.Җиһаншина В.Г,Сабирова С.А,Низамова С.А нәтиҗәле эшлиләр.

Методик берләшмәнең эш төрләре: теоретик семинар, семинар-практикум,түгәрәк өстәл, эшлекле –уен, мастер-класс,иҗади  отчетлар уңышлы кулланылды.

Һәр бала сәләтле ,шуны истә тотып, укытучыга һәм ата-аналарга шул өлкәне табарга ,балага талантын үстерү өчен шартлар тудырырга кирәк.Ләкин микрорайонның күпчелек  ата-аналары балаларының укулары белән кызыксынмыйлар, белем сыйфатын арттыру өстендә эшләмиләр.Югары белемгә ата- аналарның 18% гына ия.Укучыларның 20% тулы булмаган гаиләләрдә тәрбияләнә.Шушы факторларны истә тотып , микрорайонда урнашкан  өстәмә белем үзәкләре белән тыгыз элемтәдә торып эшләүгә зур игътибар бирәбез. И.Х.Садыйков исемендәге балалар иҗат үзәгенә 45% укучы йөри, шахмат-шашка түгәрәгендә 235 укучы шөгыльләнә, спорт  мәктәбенә 94 укучы йөри.  Бу уку елында  махсус  курай укытучысы  булмаса да, яшь белгеч ,музыка укытучысы, Шайхуллова Гөлнар  Минзакир кызы укучыларны “ Яшь  курайчылар”   конкурсына   әзерли алды.

“Сәләтле бала “программасын тормышка ашыру өстендә 2008-2009 нчы уку елында Сәхәбиева Ә.Р,Шәйдуллина Т.Р.Җиһаншина В.Г.Сабирова Р.Д,Срутдинова С.Р төрле өлкәләрдә эш алып бардылар.Бу  уку елына рус  төркемендә олимпиада нәтиҗәләрен  яхшыртуны  бурыч итеп алган идек , без моңа ирештек, дип әйтә алабыз.

Шәһәркүләм олимпиада нәтиҗәләре

	
	Предмет
	Укучының Ф.И
	Нәтиҗә
	Укытучы

	1
	Татар теле татар төркемнәрендә
	Сәхәбиева Алисә
	җиңүче
	Шәйдуллина Т.Р

	2
	Татар теле татар төркемнәрендә
	Сабирова Альфина
	призер
	Сабирова Р.Д

	3
	Татар әдәбияты татар төркемнәрендә
	Вәлиәхметова Ильзира
	призер
	Сабирова Р.Д

	4
	Татар теле  рус төркемнәрендә
	Пушканова Светлана
	призер
	Низамова С.А

	5
	Татар теле  рус төркемнәрендә
	Гусейнова Севиндж
	призер
	Срутдинова Р.А

	6
	Татар теле  рус төркемнәрендә 
	Гусейнов Парвиз
	призер
	Сәйфетдинова С.М

	7
	Татар теле  татар төркемнәрендә
	Халилов Ильнур
	призер
	Шәйдуллина Т.Р


Олимпиада нәтиҗәләре елдан-ел яхшыра. Бу укытучыларның  системалы рәвештә “Сәләтле укучы “программасы өстендә эшләүләрен дәлиләүче бер  фактор. Республика күләмендә уздырылган “Зирәк тиен- тел гыйлеме һәркем өчен” дигән конкурста ике укучыбыз:Исхакова Алия -1нче урын, Валиәхмәтова Илзирә   3 нче урынны яулады.

Укытучыларыбыз сыйныфтан тыш эшләрне нәтиҗәлелерәк,үтемлелерәк итү өчен күп көч куйды.

“Китап –күңел көзгесе” дип исемләнгән китап  сөючеләр конференциясе югары дәрәҗәдә уздырылды.  Телевидение хезмәткәтләре тарафыннан  бу чарага багышлап сюжет төшерелде. Эчтәлекле папкалалар тупланып, мәгьлүмати-методик үзәкнең  милли мәгариф бүлегенә, шәһәрнең мәгариф музеена  тапшырылды .Г.Тукайның туган көне уңаеннан үткәрелүче кыска  күләмле проза әсәрләре бәйгесендә 2 укытучыбыз: Шәйдуллина Т.Р. Сәхәбиева Ә.Р ,5нче сыйныф укучысы Чекашов Артур (укытучысы Җиһаншина В.Г) катнашучы таныклыгы алдылар. ”Мәгариф” журналы оештырган “Шәҗәрә” бәйгесендә катнашып, ике укучыбыз:  Насыйбуллин Айнур (җитәкчесе Шәйдуллина Т.Р),Галиуллина  Алсу ( Җиһаншина В.Г)  өчен диплом белән бүләкләнделәр. 9 нчы А сыйныфы укучысы Ахмадуллина Рәзинә Сабирова Р.Д. җитәкчелегендә “Үз тамырларыңны барлап яшәү” (“Жить, помня о корнях своих”) VI ачык шәһәркүләм фәнни-эзләнү конференциясенә “Мәктәп музееның татар мәдәниятен өйрәнүдәге роле” дигән эшен тәкъдим итте. 

Герой-шагыйрь һәм балалар язучысы Абдулла Алишның тууына 100 ел тулу уңаеннан мәгълүмати-методик  үзәк оештырган шәһәркүләм бәйгедә катнашып, мактау грамоталары белән бүләкләндек:

1. Герой-шагыйрь һәм балалар язучысы Абдулла Алишның тууына 100 ел тулу уңаеннан уку йортлары арасында үткәрелгән бәйгедә II урын алган өчен;

2. 6 – 8 нче сыйныф укучылар коллективы “ Кырыс чәчәкләр башлыгы” номинациясендә җиңүләре өчен;

3. Иҗади эшләр бәйгесендә уңышлы катнашкан өчен.
2009 нчы елның 19 нчы февралендә 8 нче А сыйныфы укучысы Хәсәнова Резедә патриот – шагыйрь Фатих Кәримнең тууына 100 ел тулу уңаеннан оештырылган республикакүләм фәнни – гамәли конференциядә “Фатих Кәрим әсәрләрендә батырлык темасы”, 27 нче февральдә шул ук тема белән С.С. Молодцов исемендәге фәнни – тикшеренү конференциясендә чыгыш ясады. Җитәкчесе: Сәхәбиева Ә. Р. 

5 нче А һәм 6 нчы А сыйныфы укучылары Саттарова Ландыш, Насыйбуллина Ларина, Болатова Гөлнур, Сабирова Әлфинә, Шәвәлиев Руслан, Шәвәлиева Алинә, Вилданов Руслан Фатих Кәримнең 100 еллык юбилеена багышланган шәһәркүләм рәсем конкурсында катнаштылар.

11 нче Б сыйныфы укучысы Гатауллин Наил “Татар егете – 2009” бәйгесендә үзенең осталыгын күрсәтте.

Ел саен шәһәр күләмендә уздырыла торган Разил Вәлиев конкурсына папка әзерләп тапшырдык.

2009 нчы елның 12 нче февралендә Сабирова Р. Д. укучылар белән шәһәребезнең 1 нче китапханәсендә үткәрелгән “Кама таңнары” әдәби берләшмәсе язучылары Рифкать Имаев һәм Хатип Касыйм белән очраштылар. 9 нчы А сыйныфы укучылары Зәгыйзов Әлфис белән Шәрипова Алсу НТР телевидениесе өчен интервью бирделәр. Укучыларыбыз Түбән Кама татар драма театрында Р. Батулла тәрҗемәсендәге “Алхимик” спектаклен, Халык иҗаты йортында Габдулла Кариев исемендәге яшь тамашачылар театры куйган “Алмачуар” спектаклен,  20 нче апрельдә Кәрим Тинчурин исемендәге татар драма һәм комедия театры артистлары тарафыннан әзерләнгән Туфан Миңнуллинның “Яшьлегем – юләрлегем” дип аталган спектакль карадылар. Мондый чаралар укучыларда татар театры сәнгатенә мәхәббәт уята, үз милләтенә карата горурлык хисләре тәрбияли. 

Татар теле һәм әдәбияты укытучылары ай саен чыгып килә торган “Чулман энҗеләре” газетасы белән даими танышып торалар һәм хезмәттәшлек итәләр.  Һәр татар теле һәм әдәбияты укытучысы мәгълүмати-методик үзәк җитәкчелегендә шәһәребез укытучылары тарафыннан төзелгән “Түбән Кама – туган  шәһәрем” китабын һәм методик кулланмасын, Фәтхулла Абдуллинның “Кама таңнары” альманахын сатып алды. Татарча газета һәм журналларга  вакытында  язылабыз. Мәктәп төрле юнәлештә киң кырлы эшчәнлек  алып бара дип әйтергә хокукыбыз бардыр дип уйлыйм.( тиешле югарылыкта дип өстисем килә) 

Мине борчый торган проблемаларга тукталып китәсем килә. Татар сыйныфлары  ачу елдан-ел кыенлаша. Яңа микрорайоннарда Һәм тулай тораклар  янында урнашкан мәктәпләр  татар сыйныфлары ача алалар әле. Бала  ана телендә  иң башта  гаиләдә,аннары  балалар бакчасында, башлангыч мәктәптә  өйрәнә. Ата-аналарның милли  үзаңы түбән дәрәҗәдә булуы, бердәм дәүләт имтиханнары  рус телендә  генә булуы, профильле укытуга күчү-болар  барысы да  татар сыйныфлары ачуда  киртә булып торуы  һәркемгә билгеле.

Хәзерге  заман таләпләренә җавап  бирерлек дәреслекләр, методик әдәбият, күрсәтмә материаллар,  бөек шәхесләребезгә багышланган  мультимедиа  дисклары  китапханәләребезгә  кайтарылса бик яхшы булыр иде. 
